


Maa, Bhaag 1

maana, hum dono ne milke
the sapne bune

rangeen woh sapne kushi ke
the humne chune

kuch khwab unme,
sach ho na sake to kya hua?
hum khwab phir se
naye bunenge bunenge na?

Oh Maa,

Main to tera huin na?

phir tu kyun is tarah,

kab se yuin chup hai maa?




Maa, Kehna Unse

maa tumhe, ek baat kahuin?
jo mere dil mein, dabi hai !
tumse nahi, to kisse kahuin?
jo barsoan se ankahi hai?

waise koi khaas nahi hai baat
par zaban pe aa rahi hai
neendein thi kam jis bhi raat
wahi yeh sab kehla rahi hai
kehla rahi

suno maa, jub tum unse milogi
to kehna unse..

main jo bhi tha,

sacha tha

kehna unse maa,

main hansta... rehta huin na?
to sabko lagta hai jhoot
kaheen unko dhoka na duin
kaheen luin na main unko loot

yeh to sochna bhi jurm hai
par main kya kar sakta huin?
unki soch hai unki hai baat
main kya kuch keh sakta huin

par maa, jub tum unse milogi
to kehna unse..

main jo bhi tha,

sacha tha

kehna unse maa,

aur maa, jub tum unse milogi
to kehna unse

main jo bhi tha,

itna bura nahi tha

kehna unse maa



Maa, Main Seekh Raha Huin

main cheekhuin chilaauin
phir bhi khamoshi paauin
to main bhi chup reh jaauin
haan main seekh raha huin

main khushi lutana chahuin
aur sabki inkaar paauin

to main bhi chup reh jaauin
haan main seekh raha huin

seekh raha huin maa, chup rehna
main sahi to huin na maa, tu kehna
aasaan nahi hai ab maa, kuch sehna
tabhi to,

seekh raha huin maa, chup rehna

akele chalta jaauin

kisi ko sang na paauin

to main bhi chup reh jaauin
haan main seekh raha huin

saare vaade nibhauin

phir bhi bharosa na paauin
to main bhi chup reh jaauin
haan main seekh raha huin

seekh raha huin maa, chup rehna
main sahi to huin na maa, tu kehna
aasaan nahi hai na maa, ab sehna
tabhi to,

seekh raha huin maa, chup rehna

seekh raha huin maa, chup rehna
main sahi to huin na maa, tu kehna
aasaan nahi hai ab maa, kuch sehna
tabhi to,

seekh raha huin maa, chup rehna



Maa, Main Aaunga Zaroor

maa, main vaada,
nahi karunga ab
ab to main kuch kar dikhaunga

maa, main thoda,
thak gaya huin ab
ab to waqgt nahi main gawaunga

pata nahi maa kyun, khud pe yakeen kam hai ab
ke tere saamne mein na aa paaunga

lag raha hai khada huin dharti ke kone mein ab
lagta hai yahan se main gir jaaunga

magar maa,
main aaunga zaroor.. phirse roobaro tere

kuch shayad baaki hai kehne ko dil mein mere
phirse sun lena maa.. jaise sunti thi pehale
baatein wahi karunga chahe duniya kuch bhi kehle

kitni ajeeb hai baat
tum ho itni door maa
phir bhi main tumko pass paata huin

saari duniya chahe
ek alag nazar se dekhe
main tujhse guftgoo kiye jaata huin

aise hi shayad main, aasmaan to takte hue

yuin hi kayi ghante ab bitaunga

shayad mann na bharega, to mudke teri aur maa
tez kadmoan se tujh tak chala aaunga

haan maa,

main aaunga zaroor.. phirse roobaro tere

kuch shayad baaki hai kehne ko dil mein mere
phirse sun lena maa.. jaise sunti thi pehale
baatein wahi karunga chahe duniya kuch bhi kehle

main aaunga zaroor.. phirse roobaro tere
phirse sun lena maa.. jaise sunti thi pehale

Maa, Na Tum Jaano Na Main

naye rishte bun na, purane tod ke
apne to nahi hain khair woh silsilay

aksar mujhse poochna, pichla bhool ke
hum mile to aakhir phir kyun mile?

na tum jaano maa, na hi mujhko koi hai andesha
yeh khel hein kaise khelte?

par yeh kehna galat hoga, ke hota yeh hamesha
kyunki apni tarah to sab nahi milte!

ab kaise koi bhulaye, tumhe apna maan ke
aasaan the bhale hi kuch woh faisale

badi mushkilein hein ab rastoan pe saamne
aur paar karne ko chahiye hosle

na tum jaano maa, na hi mujhko koi hai andesha
yeh khel hein kaise khelte?

par yeh kehna galat hoga, ke hota yeh hamesha
kyunki apni tarah to sab nahi milte!

kaise jaane suljhenge, dhaage in rishtoan ke
kuch zyada hi uljhein hein wagt mein

koi wagt bhi thoda ghumaaye, suyiyaan thaamke
toote gar to jodenge baad mein

na tum jaano maa, na hi mujhko koi hai andesha
yeh khel hein kaise khelte?

par yeh kehna galat hoga, ke hota yeh hamesha
kyunki apni tarah to sab nahi milte!

Maa, Kya Hum Wahan Milenge?

ab hum milte hein jo itne kam
iske liye main khudko dosh duin

kuch kar sakta tha kuch maine kar diya
tab main kehta tha ab main khamosh huin

par maa,

kya hum wahan, milenge ab
jahan duniya ke milte hein sab
wahan se duniya dekhenge hum
aur humko na hoga koi gam?
honge na phir hum kabhi door?
naye bunenge dastoor

saari aashyein hongi sach kabhi
yeh sochna mera andaaz hai

tumse hi seekha hai umeed bandhna
yehi to meri khushi ka raaz hai!

par maa,

kya hum wahan, milenge ab
jahan duniya ke milte hein sab
wahan se duniya dekhenge hum
aur humko na hoga koi gam?
honge na phir hum kabhi door?
naye bunenge dastoor

khatam ek hua hai, aur ek ho gaya shuru
ab ek naya sa ujala daur hai

intezaar hai jiska woh aayega zaroor
jo ho raha hai woh to kuch aur hai

par maa,

kya hum wahan, milenge ab
jahan duniya ke milte hein sab
wahan se duniya dekhenge hum
aur humko na hoga koi gam?
honge na phir hum kabhi door?
naye bunenge dastoor

Maa, Mujhe woh khushi do na

sabko milta nahi woh
chaahta hai jo woh
aisa likha milta hai, kaheen na kaheen padhne ko

dikhta jab kuch nahi hai to
daud ke aa jaauin main
tujh tak o maa, ab tum meri baat to suno

maa, mujhko woh khushi do
jiska main hagdaar huin
maa, mujhko woh khushi do na

main maaji ki dor ko
tod ke aa jaauin
phir se ek naya sa sira tujhtak jodne ko

par teri madad chahiye ma
main dhakelta huin
tum zara zor se mujhko apni aor kheencho to

maa, mujhko woh khushi do
jiska main hagdaar huin
maa, mujhko woh khushi do na

kabhi kabhi wagqt nikalna
hai mumkin kahan
kyunke fisalta hai yeh, pata hai ye sach mujhko

phir bhi jo tumne de diya,
main batoor na saka
phir se vaisa hi kaash manzar dobara ho

maa, mujhko woh khushi do
jiska main hagdaar huin
maa, mujhko woh khushi do na

Maa, Mera Pehla Kadam

kaafi dinoan se maine
pukara nahi tumhe
to kya laga tumhe maa, ke main naaraaz huin?

mujhe ehsaas hai maa,
thodi doori rakhni hai mujhe
haan thoda to farak hai. jaisa main aaj huin

par, ab bhi waisa huin, jaisa dekha tha tumne
ab bhi hansta huin, jaisa chaaha tha tumne
haan thoda bohut to badla huin, duniya ke liye
shaayad yehi hai maa, mera pahla kadam

sabko bas main deta huin
pyaar sang dua
badale mein kuch main maangta bhi nahin

aise hi koi muskake de
aanch sang dhuan
mudke main kuch poochta bhi nahin

par, ab bhi waisa huin, jaisa dekha tha tumne
ab bhi hansta huin, jaisa chaaha tha tumne
haan thoda bohut to badla huin, duniya ke liye
shaayad yehi hai maa, mera pahla kadam

haan main tumko sapna maa
dikhaata raha roz
aisa lagta tha mujhe woh mera farz hai

jaane kaise chukaunga ab
jo sab dher ho gaya
meri itni si zindagi pe jo karz hai

par, ab bhi waisa huin, jaisa dekha tha tumne
ab bhi hansta huin, jaisa chaaha tha tumne
haan thoda bohut to badla huin, duniya ke liye
shaayad yehi hai maa, mera pahla kadam

Maa, Mujhe Pukaro Na

kaash har din, hota kuch khaas
logon ke hothoan pe hoti mithas

manate woh din, khushi se sab
aur tum bulati, mujhe har din tab

pukaro maa,

ussi bahane maa, main paa lunga teri dua
ussi bahane maa, tum sun lena jo kuch hua
ussi bahane maa, phir na hogi kami teri
ussi bahane maa, poori hogi meri zindagi

dekho na maa, maine kuch jeeta nahi
ke tumko bulauin main, abhi ke abhi

tumhari or kuch hua hota gar alag
to bulati na maa aur bujhati talab

pukaro maa,

ussi bahane maa, main paa lunga teri dua
ussi bahane maa, tum sun lena jo kuch hua
ussi bahane maa, phir na hogi kami teri
ussi bahane maa, poori hogi meri zindagi

aise bhi to kuch lamhe hote hein
jisme kal ka soch hum sapne bote hein

aise rishte jub khushboo denge kal
tab mujhko bhi dogi na woh kuch pal

pukaro maa,

ussi bahane maa, main paa lunga teri dua
ussi bahane maa, tum sun lena jo kuch hua
ussi bahane maa, phir na hogi kami teri
ussi bahane maa, poori hogi meri zindagi

THRI A,

38 ST AL A or oI ol g3
mamﬁrm,awgﬂama’rgﬁigaﬂ
34 sgrer AT, R AT 21l AT o
38T S8l AL GO gl AN Seeah

T Red STe garg &I wel
Fqfehr 81 el AT @ Fo g

THRI A,

38 ST AL A o oI ol g3
mamﬁrm,awgﬂama’rgﬁigaﬂ
34 sgrer AT, B AT 21l AT o
38 gt A, @ geft Al Siegalr



Maa, Bhaag 2

dekho wagqt ne bhare hein
saare zakhm halke
hothoan pe har pal to ab
hansii hi jhalke

meri har khushi ko tujh sang
baantunga mein maa

mujhe aisa mouka ek din
dogi na, dogi na maa

Oh Maa,

Main to tera huin na?

phir tu kyun is tarah,

kab se yuin chup hai maa?







